
     ధారుఁ డగు రాజహంసమ

     హీరమణుఁడు దండు వెడలె నెంతయు నలుకన్.7

క. జలనిధులు నిట్టపొడువం

     బ్రళయాంతకుఁ డవనిజనులపై నేచినయ

     ట్లలఘుప్రకటచతుర్విధ

     బలయుతుఁ డై మానసారుపై వడి నడిచెన్.
8

ఉ. మాగధనాథుఁ డి ట్లరుగ మాళవవల్లభుఁ డాగ్రహించి యు

     ద్యోగము విక్రమంబు విభవోన్నతియున్ విలసిల్లుచుండ నా

     నాగజయూథఘోటకసనాథ సమగ్రబలంబుతోడ భూ

     భాగము పల్లటిల్లఁ బయిపై నడిచెన్ సమరాభిలాషి యై.
9

వ. ఇవ్విధంబున మగధమాళవేశ్వరు లొండొరుల కెదురు

     నడిచి కలను చెప్పి మొనలు దీర్చి కదిసినసమయంబున.
10

క. కరిఘటలు తుకగచయములు

     నరదంబుల మొత్తములు భటానీకములున్

     బెరసి దిగంతము లద్రువఁగఁ

     బరువడి దలపడిరి రెండువాగులయందున్.
11

వ. అయ్యవసరంబున.
12

క. కరికరములఁ దురగఖురో

     త్కరముల రథచరణములఁ బదాతులు పై పైఁ

     దొరుఁగుచుఁ దునియుచు నలియుచు

     ధరణీభాగమునఁ బడిరి తఱచై యుండన్.
13

క. కాలుబల మెల్ల నిమ్మెయిఁ

     గాలునిబల మయ్యె నంతఁ గరితురగరథా

		 ఈ పేజీలో చివరి మార్పు 14 సెప్టెంబరు 2021న 03:01కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

